
QORTI TAL-APPELL

IMHALLFIN
S.T.0. PRIM IMHALLEF SILVIO CAMILLERI

ONOR. IMHALLEF GIANNINO CARUANA DEMAJO
ONOR. IMHALLEF NOEL CUSCHIERI

Seduta ta’ nhar il-Gimgha 11 ta’ Marzu 2016

Numru 4

Rikors numru 24/11 JA

Carmen mart Pawlu Gauci u I-istess
Pawlu Gauci ghal kull interess li jista’
jkollu; u Rose mart Michael Camilleri u
l-istess Michael Camilleri ghal kull
interess li jista’ jkollu
V.

John Camilleri

1. Dan huwa appell tal-konvenut John Camilleri minn dikriet
interlokutorju mahsub biex jirregola I|-hatra moghtija lil perit

gudizzjarju. ll-fatti relevanti huma dawn:

2. L-atturi fethu I-kawza tallum biex jitolbu I-gsim tal-wirt tal-genituri
tal-partijiet. 1l-konvenut ressaq e¢cezzjoni (il-hames ec¢ezzjoni)
illi bic¢a art li isservi bhala driveway ghall-garage tieghu, u illi |-
atturi jippretendu jew illi hija parti mill-wirt jew illi hija soggetta
ghal servitu favurihom, hija fil-fatt proprjeta hielsa tieghu ghax
hija parti minn art akbar li kien xtara minghand il-genituri matul
hajjithom. Ressaq ukoll I-e¢¢ezzjoni (is-sitt eccezzjoni) illi I-attrici
Gauci, li wkoll kienet xtrat bi¢ca art minghand il-genituri, kienet
okkupat arja akbar milli kienet xtrat u ghalhekk I-arja li I-konvenut

jghid illi giet okkupata illegalment ghadha tappartjeni lill-wirt.

3. Ghalhekk, wara illi I-Qorti, b’'dikriet tal-4 ta’ Marzu 2011, hatret
perit arkitett bhala perit tekniku “biex jirrelata dwar it-talba attrici”,
iI-konvenut b’rikors tat-30 ta’ April 2014 talab illi I-Qorti tidderiegi
lill-perit jistabilixxi I-fatti relevanti ghaz-zewg eccezzjonijiet
migjuba fuq. B’dikriet tat-2 ta’ Lulju 2014 li minnu sar dan I-

appell I-ewwel Qorti iddecidiet hekk:

»Tipprovdi fuq ir-rikors billi tordna lill-perit tekniku jiehu kon-
jizzjoni biss tal-proprjeta li kellhom id-decuiji [sic] fil-mument tal-
mewt taghhom u dan indipendentement minn jekk dik il-proprjeta
gietx invaza.«

4.

ll-konvenut appella minn dan id-dikriet b’rikors tas-17 ta’
Novembru 2014 wara li inghata s-setgha li jaghmel hekk tanht |-
Art. 229(3) tal-Kodiéi ta’ Organizzazzjoni u Pro¢edura Civili. L-

atturi wiegbu fl-24 ta’ Novembru 2014.

[I-Qorti tosserva, gabel xejn, illi ma hux desiderabbli li d-dikriet
tal-hatra tal-perit gudizzjarju jinghata “biex jirrelata dwar it-talba
attrici”.  Huwa konsiljabbli li d-dikriet tal-hatra jiddefinixxi bi
precizjoni I-mistogsijiet li ghalihom ghandu jwiegeb il-perit u x-
xiehda li huwa awtorizzat illi jigbor. Hatra moghtija b’mod vag u
generiku twassal ghal dewmien zejjed, ghax hija mod kif min
ghandu interess illi jtawwal il-proceduri jiehu |-okkazzjoni biex
jghabbi I-process b’xhieda irrelevanti ghall-ghanijiet tal-perizja u
wkoll ghall-ghanijiet tal-kawza, u hekk jidderotta |-kawza ghax il-
perit ma jkollux is-setgha li jiddeciedi x’jista’ u x’ma jistax jidhol
fil-process. Dan kollu jigi evitat jekk id-dikriet tal-hatra jsir bil-
precizjoni mehtiega biex kull materja estranja ghall-perizja
tithalla barra u kull xiehda relevanti ghall-kawza izda mhux ghall-
perizja tingieb quddiem I-Imhallef li jkollu s-setgha li jiddeciedi

dwar ir-relevanza taghha.

6. Nghaddu issa ghall-meritu tal-appell.

7. L-aggravju tal-konvenut fil-fatt huwa illi d-dikriet li minnu sar I-
appell huwa “vag wisq” u illi anke I|-prec¢izazzjoni li I-perit “jiehu
konjizzjoni biss tal-proprjeta li kellhom [il-genituri tal-partijiet] fil-
mument tal-mewt taghhom u dan indipendentement minn jekk
dik il-proprjeta gietx invaza” hija ambigwa. Din il-Qorti ma tistax
ma tagbilx ma’ dan l-aggravju, ghax la d-dikriet tal-hatra u langas
id-dikriet tat-2 ta’ Lulju 2014 ma jaghtu direzzjoni preciza lill-perit
dwar kif ghandu jimxi. Li I-perit iqis il-proprjeta
“indipendentement minn jekk gietx invaza” tfisser illi ghandu jqis
il-proprjeta kollha wkoll jekk parti minnha “giet invaza” — jigifieri
“‘indipendentement” mill-invazjoni bhallikieku I-invazjoni ma saritx
— jew ghandu jqis biss il-proprjeta li kienet fil-pussess tal-genituri
bla ma jqis li jista’ jkun hemm proprjeta ohra li “giet invaza” u
ghalhekk “indipendentement” mill-fatt li giet invaza? Barra minn
hekk, id-dikriet ma jindirizzax il-kwistjoni tal-art mhix zviluppata i
I-konvenut jghid illi hija tieghu waqt li I-atturi jghidu illi ghadha tal-

wirt jew li hija soggetta ghal servitu.

8. Biex il-perit jista’ jaghmel pjan ta’ qasma tal-proprjeta ghandu
gabel xejn jistabilixxi X’inhi dik il-proprjeta. Jekk il-werrieta jghidu

illi hemm proprjeta tal-wirt li tinsab fidejn terzi dik il-proprjeta

titgies li hija ta’ dawk it-terzi bis-sahha tal-presunzjoni li tohrog
mill-Art. 525(1) Kod. Civ. u ghalhekk il-kwistjoni tat-titolu tista’ tigi
determinata biss fkawza ad hoc — azzjoni revindikatorja — kontra
I-pussessuri u mhux fil-kawza tal-gqsim tal-wirt, u I-perit ghalhekk

ikollu jimxi bhallikieku dik il-proprjeta ma hijiex tal-wirt.

9. lzda meta I-pussessuri huma ko-eredi tista’ I-kwistjoni titgqajjem u
tingata’ fil-kawza tal-gsim tal-wirt? Fil-fatt din hija l-oggezzjoni
ewlenija tal-konvenuti, li jghidu illi kwistjonijiet bhal din ma

jistghux jifformaw il-meritu tal-kawza tallum:

»llli tant it-talbiet tal-konvenut appellant kif kontenuti fir-rikors
tieghu tat-30 ta’ April 2014 huma infondati fil-fatt u fid-dritt li, i
kieku dawn kellhom jigu milqugha, l-atturi appellati ma jkollhomx
dritt li jissollevaw kwsitjonijiet li skont il-ligi huma ghandhom dritt
jissollevaw f'’kawza dwar proprjeta, bhal per ezempju I-kwistjoni

tal-preskrizzjoni. llli effettivament b’dawn it-talbiet u bl-appell
tieghu I|-konvenut appellant ged jipprova jolgot aktar minn
ghasfur wiehed bl-istess gebla .... ... ... [ll-konvenut] ged

jipprova jsolvi kwistjonijiet li jistghu jigu biss rizolti fkawza ad hoc
dwar il-proprjetajiet mixtrija minghand il-genituri tal-kontendenti
qua xerrejja u mhux qua eredi. llli, fil-fatt, fdan I-ahhar rigward
hawn fugq imsemmi, |-esponenti jissottomettu bir-rispett li ma
ghandha tghaddi I-ebda differenza jekk ix-xerrejja u zviluppaturi
tal-proprjeta minghand il-genituri tal-konvenut appellant kinux
uliedhom stess inkella persuni ohra. U ghalhekk il-mistogsija
relevanti hawnhekk u li ssolvi I-kwistjoni kollha mgangla f'dan I-
appell hi jekk fkaz li x-xerrejja u zviluppaturi tal-proprjeta in
kwistjoni kienu persuni barranin ghall-genituri tal-kontendenti, il-
kwistjoni li I-konvenut appellant ged jipprova jgangal fdan I-
appell kien seta’ iqajjimha fil-kawza odjerna li hi kawza ta’
divizjoni tal-gid li hallew [il-genituri]?«

10.

11.

12.

Fil-fehma ta’ din il-Qorti l-odgezzjoni tal-atturi hija gustifikata
safejn din tolqot art fil-pussess taghhom. Dwar din I-art |-atturi
ghandhom favur taghhom il-presunzjoni ta’ proprjeta taht I-Art.
525(1) Kod. Civ. li tista’ tingheleb biss bil-probatio diabolica. Li
kien imissu ghamel il-konvenut kien Ii jipproponi I-azzjoni
revindikatorja b’rikonvenzjoni; la ma ghamilx hekk ikollu
jipproponi azzjoni ad hoc u ma jistax jistenna li I-kwistjoni tinqata’

fil-kawza tallum.

Dwar il-kwistjoni |-ohra tad-driveway, izda, il-Qorti ma tarax
ostakolu illi I-kwistjoni tingata’ fil-kawza tallum. Kull ma hemm
bzonn hu illi I-perit ikejjel I-art okkupata mill-konvenut u I-arja tad-
driveway u, jekk dawn flimkien jagblu ma’, jew ghallingas ma
jagbzux, l-arja li xtara I-konvenut minghand il-genituri, mela l-arja
titgies tal-konvenut. Jekk imbaghad lill-atturi jidhrilhom mod
iehor, imiss lilhom li jmexxu b’azzjoni ad hoc — rei vindicatoria

jew confessoria — biex igibu 'l quddiem il-pretensjoni taghhom.

[I-Qorti ghalhekk tirriforma d-dikriet appellat billi tidderiegi lill-perit
gudizzjarju:
I.  ikejjel I-art okkupata mill-bini tal-konvenut u mid-driveway

tal-garage tieghu biex jirrelata dwar jekk il-kejl tal-bini u

tad-driveway flimkien jikkorrespondux mal-kejl tal-art li I-
konvenut xtara minghand il-genituri: fil-kaz illi I-kejl ikun
jagbel jew ragonevolment vicin, il-perit ma ghandux iqis id-
driveway bhala art li tappartjeni lill-wirt; jekk il-kejl jec¢edi

dak tal-art mixtrija, I-e¢¢ess ghandu jitgies li hu tal-wirt; u

ii. iqis il-kejl tal-art tal-wirt li ma hijiex okkupata mill-atturi jew

mill-konvenut.

13. L-ispejjez ta’ dan l-episodju jingasmu bejn il-partijiet fl-istess

ishma bhal ishma taghhom fil-wirt.

Silvio Camilleri Giannino Caruana Demajo Noel Cuschieri
President Imhallef Imhallef

Deputat Registratur

